
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(১১)





জগত দেখিলে কারণে যাঁহার,

তাঁরে শিরোপরি রাখ আপনার।

স্বর্গে বাস হবে মন সুখে রবে,

কখন যন্ত্রণা হবে না তোমার।



এত সুখী হলে কাহার কারণ,

তাহা একবার করিও স্মরণ।

নিজ সুখ নিয়ে থেক না ভুলিয়ে,

তাঁরে সেব, জিনি সুখের কারণ।



মাকে ভক্তি শ্রদ্ধা অবিরত কর,

তবেত যাইবে অমর নগর।

দুঃখ না পাইবে আনন্দে ভাসিবে,

নিরানন্দ কভু হবে না অন্তর।



ধোও মার পদ ভক্তি নীর দিয়া,

কর পূজা তাঁর প্রীতি পুষ্প নিয়া।

তা হলে তোমার মৃত্যু ভয় আর,

হইবে না শেষে পরলোকে গিয়া।

